
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

Imm. 02 Siulittaasup nalunaarutaa  

 Siulittaasup tulliata nalunaarutaa 

 

Aningaasaqarnermut tunngasut 

Imm. 03 Balance-t 

 

Suliassat nalinginnaasut 

Imm. 04 Ukiup sinneranut ataatsimiiffissat inississornerannik aaqqissuusseqqinneq 

Imm. 05 Itillimi ammerivissaq illuaraq aamma Sarfannguani Turist information 

Imm. 07 Sioqqanik ujaraaqqanillu piniarnissaq 

Imm. 08 Paasissutissiissutit / Ilisimatitsissutit 

 

 

Imm. 09 Tamalaat. 

Ataatsimiinneq aallartippoq  nal. 10:00 

 

 

Peqataasut: 

 

Naleraq  Tukannguaq Dahl 

   Batseba Karlsen 

 

 

Inuit Ataqatigiit Anda Berthelsen 

   Agnethe Berthelsen 

 

 

Siumut  Paarnannguaq Jonathansen 

 

 

Nalunaaruteqarlutik peqataanngitsut: Soqanngilaq  

 

 

Nalunaaruteqaratik peqataanngitsut: Soqanngilaq 

Imm. 01  Oqaluuserisassat akuersissutigineri 

Aalajangiineq 

Oqaluuserisassat akuerineqarput. 

Imm. 02  Siulittaasup nalunaarutaa  

 Siulittaasup tulliata nalunaarutaa 

Ilanngussaq 1. 

 

Aalajangiineq 

Tusaatissatut tiguneqarput. 

Tullisaani ataatsimiinnissamut allaganngorlugit tunniunneqassapput. 

Imm. 03 Balance-t 

J.nr 

Maleruagassatigut tunngavissat. 

Karseqarnikkut Qeqqata Komminia-ta maleruagassaa. 

 

Innersuussut 

Allaffeqarfiup innersuussutigaa, ilaasortanit tusaatissatut tiguneqassasut. 

 

Aalajangiineq 

Kasse-qarnermut tunngasut pitsaanerusumik ersarinnerusumillu pissarsiarerusunneqarput, 

Nunaqarfimmi Aqutsisut, kultur-imullu aningaasartuutit pitsaanerusumik paasiuminarnerusumillu 

atuinermut killiffissiorluarsinnaanerusumik angorusunneqarpoq. 

 

 

 

Ilanngussaq 

1. ERP najoqqutaralugu aningaasat atukkat killiffii.   

Imm. 04 Ukioq 2021 ataatsimiiffissat inississornerannik aaqqissuusseqqinneq 

J.nr 

Tunuliaqutaq 

Nunaqarfinni aqutsisut ivertinneqarnerminni ataatsimiinnermi aalajangerpaat 16.Juni 2021 

ataatsimiinnermi ukioq 2021 ataatsimiiffissat ullulerneqarnissaat. 

 

Pissutsit atuuttut 

Nunaqarfinni aqutsisut qinersinerup kingorna ivertinneqarnerminni ataatsimiiffissat 

aalajangersartarpaat, tamannalu paasissutissanik Kommunalbestyrelse-p ataatsimiinnissaat 

nallertinnagu pisartussatut inississuiffiginissaannut paasissutissat amigaataasut 

pissarsiareqqaarniarpaat. 

 

Aalajangiineq 

 

Oqaluuserisassanik 

tunniussivissaq 

kingulleq: 

Ulloq ataatsimiiffissaq: 
Allannguiffissamik 

siunnersuut: 

09. Juni 2021 Pingasunngorneq 16. Juni 2021   

Ferie Ferie   

28. juli 2021 Pingasunng. 4. august   

08. September 2021 Pingasunng. 15. September 2021   

06. Oktober 2021 Pingasunng. 13. Oktober 2021   

03. November 2021 Pingasunng. 10. November 2021  

01. December 2021 Pingasunng. 18. December 2021  

 

 

Ilanngussaq 

Kommunalbestyrelse maajip tallimaanni ataatsimiinneranni Imm. 21 

Imm. 05 Itillimi ammerivissaq illuaraq aamma Sarfannguani Turist information 

J.nr. 

Tunuliaqutaq 

03.06.2021 Sisimiuni teknikkeqarfiup nalunaarutaa aallaavigalugu Nunaqarfinni aqutsisut 

aaliangiiffigisassaanni Stabschef ingerlatsineratigut ataatsimiinnissamut ilanngunneqarpoq 

 

Pissutsit atuuttut 

Ukioq 2020 illuaqqat pisiarineqarput, taakkulu Sisimiuni uninngatinneqarput 

sanaartorneqarnissaannut aningaasaliissutinik qinnuteqareernissap pinissaa tikillugu. 

Taakkulu illuqqat marluk aappaa Itillimi inissisimasussaq ammerivissatut pilersinneqarnissaanik 

siunertaqarpoq, taassumalu aasaq manna suliarineqarnissaanut aningaasat amigaataasussat 50.000 

kr nalillit Nunaqarfinni aqutsisut aqutaminninngaanniik akilernissaannut kaammattuutigineqarput. 

Taamatullu Sarfannguani inissisimasussaq Torist information-itut pilersinneqarnissaanik 

siunertaqarpoq, taassumalu aasaq manna suliarineqarnissaanut aningaasat amigaataasussat 57.000 

kr Nunaqarfinni aqutsisut aqutaminninngaanniik akilernissaannut kaammattuuteqartoqarluni. 

 

Innersuussut 

Allaffeqarfiup nalilerpaa aningaasaliissutaasussat Nunaqarfinni aqutsisut aningaasat 

aqutaaninngaanniik akilerneqassasut. 

 

 

Aalajangiineq 

Nunaqarfimmi Aqutsisunit aningaasaliissutissat ilassutit akuerineqarput. 

 

Ilanngussaq 

1. Neqeroorutip ingerlanneqarneranut allakkat   

Imm. 06 Sioqqanik ujaraaqqanillu piniarnissaq 

J.nr. 

Tunuliaqutaq 

Nunaqarfinni aqutsisunut ilaasortamit Batsiba Kalsen-imit tamalaani oqaluuserisassatut 

ingerlateqqinneqarpoq,Nunaqarfinni aqutsisut siulittaasuanit Anda Berthelsen-imit suliassanut 

nalinginnaasunut ikkunneqarnissaa piumasarineqarpoq aalajangiiffigineqarsinnaaqqullugu 

 

Pissutsit atuuttut 

Itillimi aqqusernit itersanikkaluttuinnarput, tamannalu krammerit oqimaatsut aqqutigisarnerinit 

annertusiartorluni. Ukiullu ingerlanerini suli annertulnerulinnginnerini iluarsartuunneqarnissaa 

kissaatiginapoq. 

 
Allaffeqarfiup naliliinera 

Allaffeqarfiup nalilerpaa teknikkeqarfik attavigineqassasoq, aqqusernullu 

iluarsartuunneqarnissaanik misissuiartortoqassasoq innersuussutigineqassasoq, taassumalu 

kingunerisariaqaraa aqqusinernik iluarsartuutissanik tikisitsisoqarnissaa. 

Innersuussut 

Allaffeqarfiup innersuussutigaa allaffeqarfiup naliliinera akuerineqassasoq. 

 

Aalajangiineq 

Teknik-eqarfik piaartumik attavigineqassaaq, aasaanerani aqqusinernik Itillimi / 

Sarfannguanilu misissuissasoq, nalileereerpat sioqqanik ujaraaqqanillu piniarsinnaaneq 

eqqarsaatigalugu. 

Imm. 07  Illuaqqat piniariartarfiit aqunneqarnerat pillugu tusarniut 

J.nr. 

Tunuliaqutaq 

Nunaqarfinni aqutsisunut ilaasortap Tukannguaq Dahl oqaluuserisassanngortitaa, Nunaqarfinni 

aqutsisut siulittaasuata oqaluuserisassanngortinneranut akuersissutigisaa. 

Itillip eqqaani illuaqqat piniariartarfiit nakkutigineqaratik ajorsiartortut iluarsartariaqalersut 

paaserusunneqarpoq kiap kikkullu akisussaaffigineraat 

 

 

Pissutsit atuuttut 

Itillip eqqaani piniariartarfiit ukiut arlerpai nakkutigineqaratik aserfallakkiartortut. Siusinnerusukkut 

paasiniartarneranni tusarneqarnikuuvoq aalisartunut piniartunullu tunniunneqarsimasut kisiannili 

aalisartut sianigisaqaratik. Taamaattumik nunaqarfinni aqtsisuniit tusarniut piaartumik 

misissuiffigineqarnissaa kissaatigineqarpoq. 

 

Innersuussut 

Nunaqqatitta tusarniaanerat paasilluarneqassasoq piaartumillu akineqarnissaq kissaatiginartoq. 

 

Aalajangiineq 

Innersuussutigineqarpoq piniariartarfiit Teknik-eqarfimminngaannik piaartumik 

misissuiartortoqassasoq, tamannalu inuup inuuneranik naleqarsinnaanera eqqarsaatigalugu. 

Ilanngullugu aqquserngit ilanngullugu misissuiartornermi ilannguttariaqartut 

innersuussutigineqarpoq. 

 

Ilanngussaq 

1. 11.04.2021 Nunaqarfinni aqutsisunut allagaq.  

Imm. 08 Paasissutissiissutit / Ilisimatitsissutit 

 

• Borgmesterimut allakkat akissutaalu 

• Pitsaaliuinermut ataatsimiissitaliamut oqaluuserisassamik tunniussaqarneq 

• Nunaqarfimmi aqutsisut Itilleq / Sarfannguit kingullermik ataatsimiinnermi imaqarniliat 

 

Pitsaaliuinermik netværk-ip Itillimi Sarfannguanilu pilersinneqaqqinnissaat piaartumik 

sulissutigineqassaaq. 

Imm. 09 Tamalaat. 

Itillimut arsariarnissaq. 

Itillimi sarfannguanilu arsaattarneq, Sarfaq / IT-87.    24/25-07-2021 pilersaarutigineqarpoq. 

Peqatigiiffiillu tusarniarneqassapput. 

 

Nunaqarfimmi Aqutsisut. 

Nunaqarfimmi Aqutsisut qinigaaffimmi anguniagasanik pingaarnersiuinissamut 

siunnersuutit oqallisigineqassapput. 

Ataatsimiinnissap tulliani partiit akimorlugit eqqartorneqassallutik. 

 

Nunaqqatigiinnik ataatsimiisitsisarnerit. 

Innuttaasunut ataatsimiisitsisarnerit 4. August ataatsimiinnermi ullulerneqassapput. 

Ataatsimiinneq naammassivoq nal. 12:08 

 

 


